संविधान जागरूकता अभियान
नमस्कार भाई/बहन,

आपको गणतंत्र दिवस की शुभकामनाएँ! हमारा भारतीय संविधान 26 जनवरी 1950 को लागू हुआ था। इसका मतलब है कि यह वर्ष हमारे संविधान का हीरक जयंती वर्ष है। 200 वर्षों तक अंग्रेजों द्वारा लूटे गए इस देश को भारतीय संविधान ने विकास, समृद्धि और खुशहाली का रास्ता दिखाया।

 संविधान के मूल में क्या विचार हैं?
भक्ति परंपरा के कई महान संतों की शिक्षाएं हमारे संविधान में समाहित हैं। छत्रपति शिवाजी महाराज, महात्मा फुले और राजर्षि शाहू महाराज ने इन मूल्यों को आत्मसात कर  समाज में स्थापित किया। इन्हीं मूल्यों ने गांधीजी, नेहरू, डॉ. बाबासाहेब अम्बेडकर, मौलाना आज़ाद, भगत सिंह और कई अन्य नेताओं के नेतृत्व में हुए हमारे स्वतंत्रता संग्राम को प्रेरित किया। 
इस प्रकार हमारा संविधान हमारे संतों और शिव-फुले-शाहू-अम्बेडकर के विचारों का संगम है।

संविधान ने देश को एकजुट रखा है!
 भारत में परंपरा, संस्कृति, भाषा, जाति, धार्मिक विश्वास, भोजन आदि में विभिन्नता वाले 4,000 से अधिक समुदाय हैं। इतनी अत्यधिक विविधता के बावजूद, भारत एकजुट और एकीकृत रहा है, क्योंकि संविधान विविधता का सम्मान करता है। प्रत्येक भारतीय का, चाहे वह किसी भी धर्म, जाति, लिंग, क्षेत्र, भाषा, अमीर या गरीब हो, भारत और संविधान पर समान अधिकार है। इस प्रकार, संविधान प्रत्येक भारतीय को सम्मान और बराबरी के साथ जीने का अधिकार देता है।
संविधान ने हमें क्या दिया है? 
भारत के साथ ही स्वतंत्र हुए अनेक राष्ट्र आज अस्थिरता और तानाशाही झेल रहे हैं, परंतु भारत में आज भी लोकतंत्र कायम है। भारत दुनिया का पहला देश है जिसने आजादी के तुरंत बाद महिलाओं सहित सभी वयस्कों को वोट देने का अधिकार दिया। संविधान ने हमें ग्राम पंचायत से लेकर लोकसभा तक चुनाव लड़ने का अधिकार भी दिया है।
संविधान ने हमारे गांव को क्या दिया है?

 संविधान के कारण हमारे पास ग्राम पंचायतें और ग्राम सभाएं हैं, जो प्रत्येक गांव पर शासन करती हैं। ‘हर गांव में स्कूल’ की नीति के कारण गांव-गांव में स्कूल खुले । गांव में स्वास्थ्य केंद्र, सड़कें, बिजली, पीने का पानी, शौचालय, सीवर, पशु अस्पताल, सहकारी विकास समितियाँ, सहकारी दूध और डेयरी फार्म, सहकारी ऋण समितियाँ की स्थापना हुई – ये सब संविधान के कारण ही संभव हो सका।
जमींदारों और साहूकारों से ज़मीन लेकर किसानों में बाँट दी गई। किसानों को सस्ते दरों पर बीज, कीटनाशक, सिंचाई सुविधाएं, बिजली, बैंक ऋण उपलब्ध कराए गए; किसानों को उनकी फसलों के लिए अच्छी कीमत मिले यह सुनिश्चित करने के लिए कृषि उपज बाजार समितियों की स्थापना की गई थी – यह सब संविधान में निहित लोक कल्याण के विचार का परिणाम है।
संविधान ने महिलाओं को क्या दिया है?

संविधान ने महिलाओं को सशक्त बनाया जो घर-परिवार संभालने और रसोई में खाना बनाने तक ही सीमित थीं। संविधान के कारण महिलाएं घर से बाहर निकलीं, शिक्षा और रोजगार हासिल कर सकीं। यही कारण है कि आज वे विभिन्न क्षेत्रों में जिम्मेदारी के पदों पर हैं। सरपंच, जज, मुख्यमंत्री, यहां तक कि प्रधानमंत्री और राष्ट्रपति भी – संविधान के कारण ही महिलाएं इन सभी पदों तक पहुँच सकी हैं ।
संविधान ने शोषित और वंचित वर्ग को क्या दिया है?
संविधान ने सदियों से शोषण का शिकार रहे एससी (SC), एसटी (ST), एनटी (NT), ओबीसी (OBC), मराठा को समाज के अन्य वर्गों के बराबर लाने के लिए ‘आरक्षण’ का प्रावधान किया।
यही कारण है कि आज इन सभी समुदायों के लोग शिक्षक, डॉक्टर, इंजीनियर, शोधकर्ता, उद्योगपति और सरकारी अधिकारी बनकर सम्मान की जिंदगी जी रहे हैं। आज भी हमारी सभी समस्याओं का समाधान नहीं हुआ है, लेकिन भारतीय संविधान गारंटी देता है कि हमारी सभी समस्याओं का समाधान किया जा सकता है!

संविधान कहता है कि सरकार को आम गरीबों के उत्थान के लिए प्रतिबद्ध होना चाहिए।
 और यदि सरकार इसके खिलाफ काम कर रही हो, तो संविधान ने आपको, हमको, सब को ज़िम्मेदारी दी है कि हम उसे सही रास्ते पर लाएं। संविधान का उल्लंघन रोकना, संविधान की रक्षा करना प्रत्येक नागरिक का कर्तव्य है। संविधान की रक्षा का अर्थ है हमारे जीने के अधिकार की रक्षा करना! 
संविधान का पालन करना ही सच्ची देशभक्ति है!
चलिए, ‘संविधान सबका है’ सबको ये बताएं,

संविधान के विचार को घर-घर तक पहुंचाएं,

सभी के साथ प्यार और स्नेह से व्यवहार करें, भय और घृणा दूर करें,

आइए अपने परिवार और दोस्तों के साथ 
संविधान की हीरक जयंती का जश्न मनाएं।
संविधा के विचार को सभी तक पहुंचाने के लिए ‘संविधान जागरूकता अभियान’ शुरू किया गया है। हम आपसे विनम्र अपील करते हैं कि आप इसमें भाग लें! जय संविधान!
संविधान जागरूकता अभियान

